
Anos de traballo conxunto entre a Area de Filoloxia Galega e Portuguesa da
Universidade da Corufla e o Departamento de Estudos Portugueses e Lusofonos
da Universidade do Minho propician un percurso filol6xico comun que devén na
seleccion de contributos reunidos en Estudos atuais de linguistica galego-portuguesa.
A esta obra haberia que acrecentar, igualmente, Novas perspetivas linguisticas no
espago galego-portugués (2015) e As Ciéncias da Linguagem no espago galego-
portugués (2016), publicados todos eles coa vontade de abranxer estudos realizados
en ambas as marxes do rio Mifo. A respecto dos seus organizadores, Maria Aldina
Marques ¢ Xosé Manuel Sanchez Rei, profesores universitarios cuxos ambitos
preferentes de investigacion son os estudos gramaticais actuais, dan a cofiecer unha
serie de textos que foca cuestions de diversa indole.

Os titulos responden, como se poderd comprobar, aos diversos ambitos da
filoloxia, isto é, as analises de determinados espazos comunicativos, os estudos
sociolingliisticos ou a critica textual. Ainda que cada traballo ¢ singular en si
propio, a finalidade do volume ¢é fornecer ao publico lector novas achegas que
se estabelecen no campo para contribuiren no avanzo do cofiecemento cientifico.
A sua actualidade non € obice, con todo, para que alguns dos traballos que se
presentan sexan de cardcter diacronico. Reparese en “Concorrencia, rivalidade
e alotropia dos sufixos nominais no galego medieval”, artigo que inaugura o libro e
onde Xoan Lopez Vinas analiza unha serie de sufixos nominais nocionais en que
se produce a concorrencia funcional e semantica, en relacion cunha serie de textos
abranxentes da Idade Media. O seu estudo permite observarmos os procesos € as
mudanzas que intervefien na formacion de palabras, ben como a sta produtividade.
O feito de se rexistraren diferentes afixos para expresaren as mesmas funcions e
significados deu lugar a unha confluencia sufixal nomeadamente observabel nos
sufixos formadores de nomes cuxa rivalidade non ¢ posibel ao partillaren contexto
semantico e funcional.

Por sua vez, o segundo dos traballos, que se inxire no proxecto de investigacion
Edicion critica dixital das cantigas de amor, é da autoria de Manuel Ferreiro e
intitilase “Arredor da segmentacion intraversal da copulativa e nas cantigas

trobadorescas galego-portuguesas”. Nel, o autor da Gramdtica histérica galega
(1999) vén a confirmar a importancia da actuacion do editor en manuscritos
medievais a respecto da segmentacion da conxuncion copulativa e. Certo ¢
que unha das operacions ecdoticas que determina o bo traballo do editor ¢ o seu
enfrontamento coas cadeas graficas das cantigas galego-portuguesas. A variada
casuistica condiciona a actuacion segmentativa que pode ser transcendente para
superar as dificultades editoriais dos manuscritos “por veces inzados de erros que
son produto dunha transmision problematica” (p. 51).

De igual modo, resultan interesantes as referencias aos “gallegos” compiladas
en paremias castelds. Alexandre Peres Vigo centra a sta lifia de investigacion no
estudo da caracterizacion galega existente na Castela da primeira metade do século
XVI en “O estereotipo antigalego cincocentista a través da obra paremioldxica
de Hernan Nufiez de Toledo Los Refranes o Proverbios en Romance (1555)”.
Predominando un forte caracter vexatorio, a populacion galega represéntase
como “miserables falantes dun idioma estrafio e confuso” e caracterizanse como
xente “avida, violenta, aleivosa, cobizosa, falsa” (p. 80). Asi se desprende a ben
documentada galaicofobia reflectida ao longo da literatura espafiola moderna.
Estas paremias constitien un testemuio antigalego erguido tanto por factores
antropoloxicos, isto €, o intenso castelanocentrismo da sociedade, como politicos,
desenvolvidos pola campaiia de desprestixio social do rexio cenaculo da coroa de
Castela co fin de lexitimar as stias accions politicas e militares no reino da Galiza
a finais do século XV.

Saltando unhas centurias cara adiante e deixando atras a sociolingiiistica historica,
Xos¢ Ramon Freixeiro Mato, autor da Gramdtica da lingua galega (20006),
preséntanos un bocexo do cddigo lingiiistico epistolar entre eruditos galegos e
os seus correspondentes portugueses, Eugénio de Castro e Teixeira de Pascoaes,
en “Unha aproximacion 4 linga das relacions epistolares entre a intelectualidade
galega e portuguesa na primeira parte do século XX”. Unha das cousas que
mais chama a atencion, canto ao primeiro epistolario, ¢ a presenza do espaiiol
como lingua vehicular, para alén dalgunhas proclamas acerca da proximidade
lingiiistico-cultural entre ambos os paises. Ora, o feito de apareceren as Irmandades
da Fala en 1916, fixo que na intelectualidade galega primase o uso do galego,
como se pode observar no epistolario con Teixeira de Pascoaes. Mais unha vez,
a relevante presenza do espafol partilla espazo con alglns intentos de escribir na
norma portuguesa entre aqueles eruditos galegos cunha adscricion ideoldxica ao
nacionalismo galego.

Doutra parte, segundo Xosé Manuel Sanchez Rei, a sintaxe ¢ a “disciplina que se
poderia considerar como o esquelete dunha lingua” (p. 142). Partindo desta premisa,

o traballo deste autor, intitulado “As motivacions da sintaxe na docencia” pon de
manifesto a centralidade e a relevancia da sintaxe a respecto doutras disciplinas
premiadas no ensino medio, como ¢ o caso da morfoloxia. Virase, pois, fundamental,
indagar sobre a utilidade da sintaxe nas aulas de gramatica. Neste sentido, Sanchez
rei presenta diversas hipoteses que permiten reflectirmos sobre a actividade docente,
tales como a relacion que se estabelece entre as unidades e as funcions, a analise
da orde dos elementos e os vinculos de (inter)dependencia que mantefien entre si,
a disposicion dunha estruturacion interna e o confronto entre aquelas construcions
dubidosas de seren “linguaxe normal” e/ou estandarizada.

Tamén en termos educativos, o artigo “Dificultades de aquisi¢do do género em
Alemao L2”. Um estudo experimental” de Cristina Flores en coautoria con Joana
Matos, Telma Moreira e Duarte Oliveira, trata da competencia lingiiistica dun grupo
de estudantes que escolleu o aleman como segunda lingua estranxeira no ensino
secundario. A finalidade deste traballo é observar a adquisicion e o desenvolvemento
da categoria gramatical ‘xénero’ neste grupo de falantes. E, como se torna obvio
deducir, os resultados do estudo confirman que o xénero gramatical é, de facto, un
dominio vulnerabel no proceso de aprendizaxe do aleman como L2.

De parecido xeito, para examinarmos como Mario Soares se dirixe ao pobo
portugués en actos conmemorativos da “Revolucao dos Cravos”, debemos recorrer
ao traballo de Rui Ramos, que recibe o nome de “Discursos do Presidente Mario
Soares nas conmemoragdes do 25 de Abril (1986-1995)”. Para tal proposito,
o autor fai un exercicio de explicitacion das stias propias expectativas acerca da
organizacion textual dos obxectivos pragmaticos e da construcion dos obxectos que
fundamentan os discursos do expresidente luso. O estudo discursivo faise baixo
unha analise cualitativa que permite procurar isotopias dominantes e mecanismos
discursivos que constriian un ethos que valide os macroactos ilocutivos. Asi pois,
un dos trazos que se salientan ¢é, por exemplo, que a modalidade dedntica e os actos
ilocutivos de cada un dos discursos se fundamentan e se xustifican nos valores que
se quere proxectar na sociedade portuguesa.

A seguir, Maria Aldina Marques e Isabel Margarida Duarte fan un estudo sobre
“La em sequéncias narrativas orais”, onde amosan os valores que pode presentar
esta particula en diferentes secuencias narrativas incluidas en interlocucions orais
informais. De tal maneira que sexa observabel “o valor mais prototipico da déixis a
outro que implicita que os comportamentos narrados sdo os previsiveis na sitau¢ao
em causa”. Antes de mais, convén salientarmos que as autoras analizan tanto os usos
deicticos como os non deicticos € a estrutura das narrativas conversacionais € as
ocorrencias, se ben que ¢ certo que deixan a porta aberta a continuaren as pesquisas
e a ampliaren o corpus para confirmaren os valores achados.

No tocante & lingua en relacion coas novas tecnoloxias, Estefania Mosquera
Castro contribue novamente a este campo co traballo intitulado “A grafia como
principal estratexia compensatoria da voz na comunicacion electronica: das
SMS ao Whatsapp”. Na actualidade, vira fundamental reflectirmos sobre as
mudanzas lingiiisticas que provoca a revolucion tecnoloxica e esta autora analiza
a expresividade a través de recursos fonicos graficamente chamativos, como a
escrita grafo-fonética, o dialecto visual, os estiramentos graficos, as onomatopeas,
a puntuacion expresiva ou o uso das maitsculas, sendo a grafia unha estratexia
compensatoria do corpo para os usuarios destas tipoloxias textuais. Neste sentido,
chamase a atencion para este fendmeno non ser entendido como algo negativo que
atenta contra a normativizacion da lingua, mais como “unha mostra da vitalidade e
da funcionalidade das linguas” (p. 259).

Por stia vez, os dous ultimos traballos estan dedicados ao espectro cromatico. Por
unha banda, o artigo de Jos¢ Teixeira, “Significado e cores de nove provérbios
portugueses sem cor”, demostra que o procesamento cognitivo das cores non
¢ aleatorio na interpretacion lingiiistica. Para levar a cabo tal estudo, realizouse
unha serie de inquéritos que tifia como obxectivo principal percibir até que
punto se recorre sistematicamente a ligazons sinestésicas de cores ao significado
lingiiistico. A investigacion feita por este autor vén a probar que a sistematicidade
que se produce entre determinados valores culturais e perceptivos e a asimilacion
semantico-cognitiva das cores.

Por outra banda, o artigo que pon o ramo a este libro é “As cores en galego: as
laranxas e as violetas pertencen s6 ao mundo vexetal” de Paula Teixeira Molans.
Desde os anos 70, o confronto académico entre o universalismo e o relativismo
lingiiistico, converteuse nun campo de batalla que afecta a extension semantica
das cores, xa que ¢ cuestionabel que o concepto cor sexa unha nocidon universal.
Porén, o galego estaria enmarcado dentro desa universalidade ao ter, polo menos,
nove cores basicas. Con todo, os resultados do estudo demostran a desaparicion de
certo vocabulario especifico para campos semanticos concretos que esta ligado ao
desenvolvemento dun maior nimero de termos de cor xenéricos. Notese, asemade,
que este comportamento non responde a forzas endoxenas do galego, mais € o
resultado da exposicion a outros sistemas lingiiisticos

Estas son, grosso modo, as lifias xerais que definen cada un dos contributos que
compofien Estudos atuais de linguistica galego-portuguesa, obra que se erixe como
un seleccion de artigos de indole diversa que abranxe desde estudos de caracter
diacrénico até os novos contextos comunicativos, pasando pola ecddtica textual ou
a sociolingiiistica. Ao mesmo tempo, tratase dunha misceldnea enriquecedora que
recolle nunha mesma obra as principais linas de investigacion que se levan acabo

nas duas marxes do rio Mifo, particularmeme na UDC e na UMINHO, ofrecendo ao
publico lector interesado unha panoramica xeral sobre os estudos actuais no campo
da filoloxia galega-portuguesa.

Noemi Garcia Rodriguez

